
ARDUINO МИКРОБАҚЫЛАУШЫСЫН ПАЙДАЛАНЫП 
АУАДАҒЫ ГАЗ БУЛАРЫН ТІРКЕУ

Бұл мақалада Arduino микробақылаушысы көмегімен ауадағы газ 
құрамын анықтау үшін тәжірибелік сұлба құрастырылып, басқармаға 
хабарлайтын бағдарлама жазылды. Басқа микробақылаушылар 
көмегімен жасалынған құрылғылармен салыстырғанда – бұл жұмыстың 
ерекшелігі заманауи MQ-4 датчигін қолдану, оның қарапайымдылылығы, 
арзандылығы, тұрмыста қолдану мүмкіндігі және тіркейтін газдардың 
түрлілігі болып отыр. Arduino микробақылаушысы көптеген әр түрлі 
құрылғылар жасауға, тұрмыста не болмаса өнерәсіпте мүмкіндік 
береді. Жұмыстың нәтижесінде датчик ауа құрамындағы газдардың 
болуын ешбір кедергісіз тіркеді. Осындай қарапайым құрылғылар арқылы 
«Ақылды баспана» компоненттерін құрастыру арқылы болашақта қол 
жеткізуімізге мүмкіндік туғызады. 

Кілтті сөздер: Arduino микробақылаушысы, MQ-4 датчигі, газ 
шығынын тіркеу, аналогті түрлендіргіш, сандық түрлендіргіш.

КІРІСПЕ
Қазіргі кезеңдегі ғылыми-техникалық прогресс пен өнеркәсіп өндірісі 

қарқынды дамыған жағдайында ақылды технологияларды құру және оның 
тұрмысымызда, өнеркәсіпте кең қоланылуы өзекті мәселелердің бірі. 
Қоршаған ортаның негізгі компоненттері – атмосфералық ауаның ластануы 
қазіргі кезеңде адам денсаулығына, ауқымды және аймақтық климаттық 
жағдайға айтарлықтай әсерін тигізуде.

Ластаушы заттардың негізгі түрлері газ тәрізді заттар. Осы ұсынылып 
отырған жұмысымыздың өзектілігі қоршаған ортамызда көптеп тараған газ 
түрлерінен хабардар болып, қауіпсіздік шараларының алдын алу мәселесі. 
Тұрмыстағы тұтынатын қарапайым газ пештерінен, автокөліктерден және 
өндіріс нысандарынан шығатын улы қалдықтарды азайту және олардың 
қанша мөлшерде бар екенін білу өзекті мәселе болып отыр.

Осы құрылғы жинағымыздың көмегімен қарапайым тұрмыста 
қолданылып отырған газ пештерінен техникалық ақаулары бар не жоқ 
екенін анықтап тексердік, және газ қондырғысы орнатылған автокөлік 
салонының ішінде газ қалдықтары жоқ екеніне көз жеткізіп, қондырғыда 
ақау болмағанын анықтап көрдік.

Газ – заттың атомдары мен молекулалары бір-бірімен әлсіз 
байланысқандықтан, кез келген бағытта еркін қозғалатын және өзіне берілген 
көлемге толық жайылып орналасатын агрегаттық күйі. Негізгі тұрмыстағы 
газдар пропан, бутан, неон және т.б. [1]

НЕГІЗГІ БӨЛІМ
Біздің жұмысымыздағы MQ-4 газ анықтағыш датчигі кез келген 

тұрмыстық жағдайларға қолайлы. Ол газдың бөлінісін яғни метан,пропан,бутан 
сияқты қарапайым тұрмыста жиі қолданылатын газдарды сезгіш датчик 
болып табылады. Газ анықтау жүйесі келесілерге мүмкіндік береді:

– улы газдарды анықтау және жұмысшыларға қауіп туралы хабар беру;
– барлық территорияны дыбыстық дабылмен қамтамасыз ету.
Улы газдарды анықтау алаңның барлық жерінде орналастырылған 

жылжымайтын детекторларымен жүргізіледі. MQ-4 датчигі белгіленген 
шоғырлануында өздігінен іске қосылады және «өртпен газдың пайда болу 
себептері» сүлбесінде көрсетілгендей дабыл және апаттық тоқтату жүйелерін 
іске қосады.

Тұрмыстық газ (пропан) өрт немесе жарылыстың пайда болуына 
маңызды қауіп-қатер тудыратыны барлығымызға мәлім. Газды қолдану 
мен байланысты өрттердің баршасы баллондарды немесе газ плиталарды 
дұрыс емес пайдаланғандықтан туындайды. Тұрмыста газ плиталары мен 
баллондарды дұрыс пайдалану жауапкершілігі үй иелеріне жүктеледі. 
Осындай қауіпсіздіктің алдын алу шараларын үнемі оңай тәсілмен анықтау 
үшін MQ-4 газ сезгіш датчигі арқылы бақылап, қадағалап тұруға болады.

Ардуино платформасы 2 бөліктен тұратыны мәлім [2–4]. Тұрмыстағы 
газдың шығуын анықтау үшін кішігірім сұлба арқылы сұлбаны құрастырайық. 

mailto:s_kamashev@mail.ru

Сурет 1 – MQ-4 датчигін Arduino микробақылаушысына қосу

Сұлбаға сәйкес Arduino-ның UNO платформасы қолданылды. Газды 
сезетін датчик MQ-4, дыбысты шығаратын құрылғы – зуммер, екі жарық 
диодтары – қызыл және жасыл, 3 дана 220 Ом кедергілері және өткізгіш 
сымдар – барлығы макетті платаның бетіне сұлба бойынша құрастыру үшін 
қажет.

Arduino контроллеріне қуат көзі келгенде оған жүктелген сол 
бағдарламаны орындау автоматты түрде басталады, егер бағдарлама жоқ 
болса немесе дұрыс жазылмаса, іркіліс болады, ол не команданы орындауды 
тоқтатады, не бағдарламаның кіріптарлығына әкеледі. Орындалатын 
бағдарламаның нөмірі жадының арнайы ұяшығында сақталады, ол команда 
санауышы деп аталады.

Өткізгіш сымдар арқылы барлық датчиктер мен жарық диодтарын 
қосамыз. Arduino-да аналогты және сандық түрлендіргіш болғандықтан, 
аналогты А0-ден зуммерге өткізгіш жүргіземіз, екінші өткізгіш арқылы 5В 
кернеу береміз [5–7].

Жұмыс істеу принципі бойынша MQ-4 датчигі газды сезетін болса, 
қызыл жарық диоды жанады да, зуммер дыбыс шығара бастайды. Ал оған 
дейін жасыл жарық диоды жанып тұрады. Зуммер өз алдынан D10 сандық 
портына, ал жасыл және қызыл жарық диодтары D11 және D12 сандық 
порттарына сәйкесінше қосылады.

MQ-4 датчигі өз алдынан ерекше құрылғы болып табылады. Оның 6 
контактісі бар, 4-і сигналды қабылдау үшін, ал 2-і қыздыратын токтпен 
қамтамасыз ету үшін қолданылады. Қолданылар алдында кедергілеріне 
байланысты датчикке калибровкасы жасалынды, яғни қоршаған ортаның 

температурасы мен ылғалдылығы ескерілді. Датчик көмегімен тұрмыстағы 
және өнеркәсіптегі газ шығынын, табиғи газды, CH4 жоғары сезімталдығы, 
алкоголь және темекі түтініне кішігірім сезімталды, сутек, көмірқышқыл 
газын және т.б. анықтауға мүмкіндік береді.

Arduino жобаларында қолданылатын бағдарламалау тілінің негізіне, 
төменгі деңгейдегі командалармен жұмысты, сондай-ақ күрделі объектілерді 
құруды қолдайтын ең кеңінен пайдаланылатын бағдарламалау тілдерінің бірі 
C++ салынған. Arduino-да бағдарламаны сұлбаға сәйкес скетчтері аталмыш 
тілінде бір-бірін ескеретін командалар арқылы жазылған болатын.

ҚОРЫТЫНДЫ
Бұл жұмысым арқылы қарапайым сұлба құрасытырып, үйдегі газ 

шығынын тексеруге болады. Алдыңғы жұмыстарымыз сияқты Arduino 
микробақылаушысын қолдану арқылы «Ақылды баспана» компоненттерін 
құрастыру жолдарының бірі. «Ақылды баспана» – бұл қазіргі уақытта 
минималды экономикалық шығындар арқылы адамның өмір сүруін 
қамтамасыз ететін жоба. Ал газ шығынын тексеретін датчик үйдегі газ 
деңгейін тексеріп отырып, үй иесіне хабардар етіп отырады.

Кез келген роботтың мәні – бұл процессорлық базасы және бағдарламасы 
(немесе бағдарламалар жинағы) бар аппараттық құралдар. Сондықтан, 
бағдарламалау тіпті ең қарапайым роботты құру процесінің ажырамас 
элементі болып табылады. Оқушылар Arduino модулін бағдарламалауды 
үйренгеннен кейін, қатарына роботтар да жататын қызықты және пайдалы 
электронды құрылғыларды құруға дайын болады. Arduino жобасымен 
танысқаннан соң оқушылар робот жасауды өзінің болашақ мамандығы 
ретінде таңдауына болады.

Бүгінде әлем Төртінші өнеркәсіптік революция дәуіріне, технологиялық, 
экономикалық және әлеуметтік салалардағы терең және қарқынды өзгерістер 
кезеңіне қадам басып келеді [8]. Жаңа технологиялық қалып біздің қалай жұмыс 
істейтінімізді, азаматтық құқықтарымызды қалай іске асыратынымызды, 
балаларымызды қалай тәрбиелейтінімізді түбегейлі өзгертуде.

В этой статье с помощью микроконтроллера Arduino была 
разработана экспериментальная схема для определения содержания 
газа в воздухе и программа для управления. По сравнению с другими 
устройствами микроконтроллеров особенность данной работы – 
использование современного датчика MQ-4, его простота, низкая 
стоимость, возможность использования и регистрация различных 
газообразных веществ. Микроконтроллер Arduino позволяет 
создавать множество различных устройств, будь то дома или 
в промышленности. В результате работы датчик зафиксировал 
присутствие газов в воздухе без каких-либо помех. Это позволит нам 
с помощью таких простых устройств достичь в будущем создания 
интеллектуальных домашних компонентов для «Умного Дома». 

In this article, using an Arduino microcontroller, an experimental 
scheme was developed to determine the gas content in the air and a program 
for control. In comparison with other devices of microcontrollers, the 
feature of this work is the use of a modern sensor MQ-4, its simplicity, low 
cost, the possibility of using and recording various gaseous substances. 
The Arduino microcontroller allows you to create many different devices, 
whether at home or in the industry. As a result, the sensor detected the 
presence of gases in the air without any interference. This will allow 
us, through such simple devices, to achieve in the future the creation of 
intelligent home components for the «Smart House».

